
En este material encontrarás un 
listado de palabras importantes que te 
ayudarán a comprender el significado 
del mixteco de Guerrero, y te permitirá 
tener una mejor comprensión de los 
textos que se encuentran en el Libro del 
adulto.

Ñà káçàn xàçá tutu yóço

Ñà yóço kú iin tutu chindieé táçan xíçin nà kúáchi ra nà náçnu nà 
Káçvi yù ra tíáa yù tùçun mií yù. Tùçun ísávì Ñuu Kùàchi, kùvaça ña 
xàçá ñà ndàtùçùún kún ra kundàni kún tùçun ñà xìní yó.

Káçàn ndì xíçin kún ndí sùví tutu káçnu íyo ikùn ndiçi tùçun yó ké ndí 
iin tutu íyo ikùn sava tùçun ñà kùndáni kún kìí Káçvi yù ra tíáa yù 
tùçun mií yù. Tùçun ísávì Ñuu Kùàchi ra Tutu tótò káçvi na.

Tú ndániçí ún sava tùçun ñà kùndáni kún nùú Tutu tótò sákuaça nà 
náçnu kún ra Tutu tótò káçvi na tiçvi ndaçá chúun yóço Káçvi yù ra 
tíáa tùçun mií yù, xíniñúçu ndàtùçùún kún ñà kúnì kachi tùçun yóço. 
Ndandukún tá iin tùçun nìxa íyo ikùn ndusù nùú tutu. Kaçvi kún ñà 
kúnì kachi ñà ra itanìñu ñà vàça vií kundàni kún tùçun nùú tutu káçvi 
kún.

Saá tu xíniñúçu kundàni ún xàçá ñà loço sáma tùçun káçàn yó ra 
ndakuni kún ña kìí tiaa kún ñà káçàn ún, tutu yóço ra tutu tótò kuvi 
kumií ña tùçun ñà nìsàma tìaa na ra síín va káçàn yóçò ñà, kòó 
tundínì xíçin ñà yóço, yóçò ra kuvi kàçàn kún ña tá ndátúçun va ún 
xíçin nà ñuu kún, ndìà ná ndàsáma ñà kúnì kachi ñà.

Tá xà ndìiçí, tú ndániçí ún sava tùçun ñà kùndáni ún ra kòó ña ini 
tutu yóço, tiaa ña nùú tutu tíáa kún ra ndatúçun xíçin rà sáñaçà 
yóçò chi rà yóço chindieé táçan ra xíçin ún.

Ndátundi ndí tutu yóço ná chindieé táçan ña xíçin ndiçi nà káçvi kà.

A 

á inkáchi íyo 

Kuni nà á chitáçan na nìxa káa iin tutu 
xíçin inka ñà.

Ñá Cristina xíçin rà Raúl koto na á 
inkáchi íyo tutu xùçún tátu ra tutu tùçun 
yuçú.

á íyo mií na

Nìxa íyo iin nà yuvií á íyo kúáàn á 
xà nìtàndàçá na, nìxìçì táçan na á 
ndàkootáçan na.
 
Tá tìaa na tutu níçi kìví na veçe káçvi na 
nìndàkàtùçún na nà á íyo mií na.

Ch 

chiñu káçvi

Ndakuni nà ñà káçàn ìkù nùú tutu xíçin 
tùçun kúíti á tùçun nánì.

Vàça ní ñà sákàan yó sèçe yó ndisaá kìví 
tiin na chiñu káçvi.

chiñu
Ñà kéçé nà yuvií iin tóo loço.

Ná nána tiin na iin chiñu veçe káçvi na 
ñà nduvií nìxa íyo tíákù sèçe na.

chiñu tíáa

Chitúnì na nùú tutu tùçun, á tiçvi tùçun 
ñà kàçàn ñà xáni xìní na.

Rà ivà yù ndàkoo ra iin chiñu tíáa ñà 
káçàn xàçá nìxa kána vikó ñuu yóço.

I

iin ndakitáçan na

Iin kánì loço ñà ndákitáçan nà náçnu 
sákuaça na xíçin rà sáñaçà iin tiçvi nà yuvií.

Ñà iin ndakitáçan na kàa ùnà xìtìààn kìí 
òkòxì yòò ìñù kùìyà yóço.

iin tùçun sìí 
ndátúçun na ra 
sáñaçà ñà yó 

Ñà ndátúçun na ra chísèçé ñà iin 
ñà sáñaçà ñà ñà tòçò, niña kití kú rí 
ndátúçun ña xàçá.

Xìnisìí ní yù iin tùçun sìí ndátúçun na ra 
sáñaçà ñà yó “rí ndivàçyú xíçin tìxúçù síçì 
válí” ñà kàçvi siçí ún kuni.

mixtecoGRO_mib3-vocabulario-4a.indd   6 12/7/10   10:27 AM



7

ìkù tutu

Iin tutu ítaçnù ñà núndiaa ndìà nùú ndíçi 
vàxi kùàçá chuun ra chée kà ñà nùú iìkù 
tutu tótò.

Rà sáñaçà yùçù nìkàçàn rà xíçin yù ndí 
ñà káçàn xàçá kùèçè ndiyáá vàxi ña 
nùú ìkù tutu.

ikùn ndaçá íchin

Ñaçñu ìkù ndíáçvi nùú tìaa na ra vàxi ña 
chí ndaçá íchin.

Xíçin iin chìchi chitáçan kún tùçun ñà íyo 
ikùn ndaçá íchin xíçin ñà vàxi chí ñaçñu 
kúáça.

ikùn ndaçá kúáça

Ñaçñu ìkù ndíáçvi nùú tìaa na ra vàxi ña 
chí ndaçá kúáça.

Ikùn ndaçá kúáça vàxi tùçun ra ikùn 
ndaçá íchin vàxi nàçná.

itanìñu

Taxi na iin ichí sáñaçà nìxa koo ñà kúnì 
nà.

Vàça ní itanìñu chinúu na nùú sèçe na 
ñà koo ñà tòçó nà.

K

kàçàn xàçà

Kàçàn nà nùú ndiçi nà yuvií ítáçan xàçà 
kìvì iin tìàa á ñaçá ñà kuvi kundiso na 
iin chiñu.

Yùçù kàçàn xàçà kumári yù Léncha ñà 
kuu ñá mií ñá kundiso káçnu.

kaka nùú

Kandà nùú na ra kotoçni na nùú nà 
kùàçá té káçvi na.

Té xà káçvi na xíniñúçu kaka nùú na koto 
na nà ndóo xínisòço nìxa kundàni nà.

kìí
Nìxa xíka yòó ra kùìyà ñà kúvaça iin tutu. 

Ndàkáçán yù ndíá kìí ké ndàkayà nà 
yuvií veçe chíñu.

kìví káçnu

Mií kìví káçnu ñà tíáa na xíçin ndiakua 
náçnu nùú tutu tótò á iin ñà sándaku ini 
nà ndátúçun na. 

Tuku kaçvi ndó kìví káçnu ñà tùçun 
sándaku ini nà ndátúçun na ñà kàçvi 
yó kuni nùú tutu tótò káçvi na.

kìví nà kùàçàn  
ñà ndaçá

Nà yuvií ndakiçin iin tutu á ndíá kà 
tùçun yuçú kùàçàn nùú na.

Rà táta Antonio nìkàçàn rà xíçin ñá 
nána Petra ná tiaa níí ñá kìví nà kùàçàn 
ñà ndaçá xíçin tùçun yuçú.

kìví nà tiçví ña

Nà yuvií tíáa ra chíkaà nà tutu tùçun 
yuçú kùàçàn ñà á inka tutu ndíáyáçvi ní.

¿Ndíá ñaçñu nùú tutu tùçun yuçú 
xíniñúçu tiaa yù kìví nà tíçví ña?
 

kìví ndíkùn ndiaa

Nìxa naní kìvì ùvì ñà ítáçan xíçin mií kìví 
káçnu ñà káçàn xàçá ñà kaçvi na.

Ñà kìví ndíkùn ndiaa káçàn xàçá ñà ra 
tìaa na ñà xíçin tiakù kúáçà.

kotoçni vàça 

Kùàçá ichí kaçvi na ra ndanìçí na nùú 
ndíá nìtìví ñà tìaa na nùú tutu ra 
sándaça na ñà.

Vichin kotoçni vàça na ñà ndàkoo na 
tiaa sèçe na chi xà ndákuni nà kaçvi na 
ra tiaa na.

kùàçá xìní ndukú

Kùàçá nùú ndandukú na sanduvi na iin 
chiñu xíçin nà káçvi xíçin na.

Rà sákuaça na kùàçá xìní ndukú ra ñà vií 
kundàni nà náçnu. 

kùèçè ndiyáá nìí

Kùèçè káku tá túvi ndiyáá ra kíxáá xátia 
ñà nìí kùàçá táçví kùñu yó.

Kùèçè ndiyáá nìí ñà yóço sákuçvì ñà 
kùñu yó chíkaà ñà kaçní ra xátia ñà nìí 
yó.

kuyóso nuú

Xákin túnì Sáñaçà ñà mií ñà kánuu kà 
nùú iin ñà kaçvi na.

Kaçvi ún tùçun ñà kúnì ndì kuyóso nuú 
nìkàçyù ñà tiakù kúáçà.

M 

mií rà xìtoçò

Nà yuvií nà ndákuni nà ndí ñà ndàà 
íyo ñàça na á kití sànà nà.

Rà táta Antonino Moreno Castro kú mií 
rà xìtoçò ñuçú yóço xà íyo ùxì kùiyà.

N

nàçná

Ñàça ñà náña nùú tutu tótò á tutu 
ndíáçvi ra káçàn ñà xàçá ñà tìaa na ini 
ñà káçvi.

Ñà kuvi kundàni vàça kún ñà káçàn 
tùçun nùú tutu kotoçni kún nàçná ñà 
vàxi nùú kíxáá iin iin ñà káçvi.

ndakani ini 

Yóço kú nùú nà náçnu xítoçni na nìxa íyo 
ikùn tùçun ísávì káçàn yó.

Vichin kaçvi yó ñaçñu ñà káçàn xàçà ñà 
ndakani ini yó xàçà tùçun yó tùçun ísávì 
ñuu Ìtia táçnu.

ndakaxin

Ndakiçin yó mií ñà xíniñúçu vàça ñà íyo 
ini tùçun nùú tutu.

Ndóçò ndakaxin ndó tùçun ñà káçàn 
xàçá kití nùú ñà sándaku ini nà 
ndátúçun na nùú tutu.

ndakuni

Kotoçni na tùçun ñà kúnì nà ndanìçí na 
iin nùú tutu.

Kaçvi ún iin ñà sándaku ini nà ndátúçun 
na ra ndakuni ún tùçun ñà káçàn xàçá 
ñà vàxi kuu nùú nìnu.

ndasakánì

Kùàçá kà ndukánì iin chiñu ñà kunduvi.

Chindieé ún rà Ignacio ndasakánì ra iin 
tùçun sándaku ini ñà kàçàn xàçá iin tí 
kùììn ra tí sìndìkì.

ndasaikùn

Chindee ikùn nà tùçun á tùçun nánì ra 
vií taxi ña xìní ñà kúnì nà kàçàn nà.

Chindieé táçan ún xíçin yù ndasaikùn yù 
ñà ítáçan xíçin tutia káyà. 

ndiakua náçnu

Ñà yóço kú ñà tíáa na kùàçá nùú íin ña 
ra tíáa na ñà xàçá tùçun nùú tutu, kìví 
nà yuvií, ñuu, ivì, ñuu vàça.

Ndiçi kìví yó xíçin kìví ndíkùn ndiaa xáçá 
ña xíçin ndiakua náçnu. 

ndiakua  
ndákandà ini

Tunì ñà kúnì kachi ndí xíçin ndusù 
ndáiçví ini kaçvi na.

Ini tutu tótò káçvi yù tìaa na tùçun nánì 
xíçin ndiakua ndákandà ini.

ndiakua 
ndákàtùçún

Tunì ñà kúnì kachi ndí ndusù ñà kúnì 
kundàni kú ñà kaçvi na.

Ini tutu tótò káçvi yù íyo ñà tìaa na 
kùàçá nùú ñà sándaku ini nà kaçvi 
na nùú vàxi tùçun nánì xíçin ndiakua 
ndákàtùçún. 

ndiakua válí

Ñà yóço kú kùàçá ñà xíniñúçu na tiaa na 
ndusù tùçun nùú tutu.
 
Yùçù ra ndàkuiin yù tutu xítondosoó 
xíçin ndiakua válí xíçin nà káçvi xíçin yù.

ndiakua xáçnù 
tùçun

Tunì ñà xáçnù ndosoó tùçun na kìí káçàn 
nà sava tùçun xíçin tùçun ísávì.

Ndiakua xáçnù tùçun xiniñúçu yó ñà tiaa 
yó tùçun ísávì.

ndikín tùún

Iin tunì loço ñà tíáa na ndìà nùú ndíçi 
tùçun nùú tutu.

Té sáxinu yó iin tùçun nánì kaçyu yó iin 
ndikín tùún ñà kúnì kachi ndí á kùtuvi yó 
á sàndíçi yó tùçun nùú tutu.

ndusù ítáçan

Ndákitáçan ndiakua ndúvi ña ùvì ra 
sáxinu yó tùçun kìí tíáa yó.

Tiaa ún ndusù ítáçan xíçin ùçùn saá 
ndusù káxán káçàn yó ini xìtín yó nùú 
tutu tíáa kún.

ndusù káxán mií
Ndiakua ñà íyo tàchí mií ña ini iin tùçun 
ísávì ñà káçàn nà.

Tùçun kuni kúmií ña ùvì ndusù káxán mií.

ndusù káxán 
káçàn xíçin xìtín

Ndusù ñà káçàn nà xíçin tàchí kée ini 
xìtín na.
 
Ñà tiaa yó sava tùçun ísávì káçàn yó 
xíniñúçu yó ndusù káxán káçàn xíçin 
xìtín yó.

ndusù káxán 
ítáçan ùvì

Ndiakua ñà ndásakánì ndusù té kìí 
káçàn nà á tíáa na iin tùçun.

Ná tiaa yó kùàçá tùçun ñà kúmií ndusù 
káxán ítáçan ùvì.

ndusù káxán 
táçnù

Ndiakua ùvì ra táçnù ndosoó té káçàn 
nà iin tùçun.

Ndandukún ùnì tùçun ñà kúmií ndusù 
káxán táçnù nùú tutu tótò ñà káçvi kún.

ndusù nìnù

Iin tunì chìchi loço ra tíáa na ñà tìxi iin 
ndiakua káxán ra káçàn ñà xíni ñúçu 
nuu ndusù ñà.

Ndakuni tùçun ñà kúmií ndusù nìnù ra 
tiaa ún ña nùú tutu tíáa kún.

ndusù súkun

Ndikín tùún loço ñà tíáa na xìní 
ndiakua káxán ñà kúnì kachi ndí súkun 
kàçàn nà ña.

Tiaa ndó ùxì tùçun ñà káçàn yó xíçin 
ndusù súkun.

nùú íyo yó

Ñuçú, tàchí, ndiçi ñà tíákù ñà íyo nùú 
xíka na.

Kondiaa yó nùú íyo yó sàá yakùà yó 
tàchí ñà tíákù yó, kàáçmi yó ndiçi nùú 
ndìàkà ra inka nùú ñà xàtù.

nduyúú

Chikaà nà yùú tíéçé iin táçví loço nùú 
ñuçú.

Yàçya káçnu ñuu yó nduyúú ña ùçùn 
kùàçàn yòó iin kùìyà vàxi.

nùú kìví ivá na

Iin kìví níí nà yuvií ñà yóço kú ñà ùvì 
ñà xíniñúçu ñà kundàni nà yo kú táçan 
ivá na.

Tá xà ndakaçyu kún kìví sèçe kún veçe 
káçvi nuú na rà sáñaçà ndukú ra kìví 
xíçin nùú kìví ivá na.

nùú kìví siçí na

Iin kìví níí nà yuvií ñà yóço kú ñà ùnì 
ñà xíniñúçu ñà kundàni nà yo kú táçan 
siçí na.

Iin táta Antonio kú ra rà xìkùàçá 
ndàkáçán kà rà nìxa íyo nùú kìví siçí na.

Ñ

ñá chíndieé táçan 
xíçin rà xátátán

Ñaçá íyo vàça nùú kútátán na ra 
chíndieétáçan ñá xíçin rà xátátán xíto na 
nà íyo kùèçè veçe kútátán na.

Ñá chíndieé táçan xíçin rà xátátán iin 
ndaá ñá kán kú ñá kuvi kani tíku nà vàlí 
veçe kútátán na.

ñà ítáçan

Iin táçví loço ñà vàxi ini tutu tótò.

Nùú ñà ítáçan iin ini tutu tótò vàxi ñà 
xíniñúçu ní nùú yó ndátúçun ña xàçá 
kùèçè ndiyáá.

ñà káçvi 

Tá iin táçví loço ñà íyo ini ñà ítáçan ini 
tutu tótò.

Vàça ní kùndani yù ñà kàçvi yù ini ñà 
káçvi iin, tìxi ñà ítáçan ùvì nùú tutu tótò 
nà náçnu.

ñà kúnì ñà ítáçán

Ñà ndúkú na kuchuun na xàà nà  
xíçin ñà káçvi na á ñà ítáçan ini tutu  
tótò nà náçnu.

Kùchuun yù kaçvi yù ra tiaa yù tùçun 
sáçán xíçin tùçun ísávì tá íyo ñà kúnì 
tutu kunduvi. 

ñà ndátúçun ña

Chiñu ñà tíçví na kùàçàn kú ña tùçun 
yuçú á ñà tìaa na.

Ñà ndátúçun ña ñà tìçví rà sáñaçà yùçù 
ndaçá yù vàça ní nìkàçàn rà xíçin yù ñà 
ndakundieé kà yù kaçvi kà yù.

ñà ndíçi xàçá 

Ñàça ñà xítìà xíçin mìçí kìí kòó kà  
chiñu ña.

Yùçù káçàn yù xíçin kún kuniñúçu kún 
ndaçá chíñu ñà kùvaça xíçin ndìàçyù 
kixín ra vàça ñà ndíçi xàçá.

ñà tíáçyù

Mìçí ñà ndíçi xàçá ra ndúvi ña xàçan 
ñuçú kèe xàçá ñà chíçi na.

Veçe yó ndákaxin yó mìçí ñà tíáçyù ra 
kuvi kuniñúçu yó ña saxàçán yó xàçá 
tún kùìçi.

ñà tútún

Xàtún loço ñà íyo ini sava ìkù ndíáçvi tìxi 
tutu tótò.

Tiaa ini ñà tútún tú ndixa á ndìíxa ñà 
káçàn tùçun kánì.

ñà vatíá

Iin ñà ndìíxa, kávaá na ñà ndátúçun 
na ra xíkuùndiaa ñà nùú tutu ra nà 
náçnu ndakuni nà ñà kuvi ndakuiin 
na mií ñà suvi.

Nùú tutu tótò nà náçnu vàxi ñà 
ndátùçùún xíniñúçu ndakuiin ún  
tún ndixa á ñà vatíá ké.

Ñuu Kùàchi

Ñuu káçnu nùú íyo nà ra nùú íyo ndiçi 
nà chíñu kú ña Ñuu Sùndìàçà.

Itia táçnu kú ña iin ñuu káçnu ra 
ndíkùndiaa ñà Ñuu Kùàchi.

R

rà kaçvi

Nà yuvií nà káçvi iin ñà tìaa inka nà.

Rà tíáa tutu ndíso ra xíçin ñà vií tiaa ra 
tutu ñà kán vàça rà kaçvi tutu kundàni 
rà nì ké kúnì kachi ñà.

rà chíñu loço

Iin rà tìàa kúxìní xáçndìà ra sánani 
kùàchi káku iin ñuu.

Rà chíñu loço ndùkú ra iin veçe xàá 
sákuaça nà vàlí nùú rà chíñu káçnu. 

rà ndíso xùçún  
nà víçi

Nà yuvií nà ndákiçin ra táxavàça xùçún 
iin tiçvi na á nà ñuu.

Rà táta Antonino kú ra ndákiçin rà ndíso 
xùçún nà víçi ñà íyo veçe chíñu.

rà sáñaçà

Rà tìàa chíndieé ra sákuaça iin tiçvi loço 
nà yuvií tá kòó chuun nùú na.

Ndatúçun táçan xíçin rà sáñaçà yóçò ra 
nà káçvi xíçin kún nìxa tiin ndó chuun 
ndákoo ra ndaçá ndó veçe ndó.

rà tìaa ña

Kú ra iin yuvií xàni xìní ra ra xàvaça ra iin 
tutu á ndíá kà ñà tíáa na.

Sèçe yù kàtandiaa rà xíçin yù sataá yù 
iin tutu tótò ra su nì táxi ra kìví rà tìaa 
ña.

rà tíáa tutu

Nà yuvií nà tíáa á káçvi iin tutu té kìí 
ndákayà nà yuvií veçe chíñu.

Xàa iin tutu kèe Tìndiaçyù ra su kòó rà 
tíáa tutu ñà kaçvi ra ñà kundàni yó ñà 
káçàn ñà.

rà xìni
Iin nà yuvií nìxìyo ra xìni nà iin ñà kùu.

Yùçù kú rà xìni kìí kùvaça tutu xàçá ñuçú 
ñá nána Lúpe.

S

sa yakùà

Kée ini nà á kèé ini nà sakini na ñuçú, 
tàchí ra tìàkùìí.

Ndiçi yó xíniñúçu ndakayà yó chindieé 
táçan yó tiçví yó ra tàáxi yó sa yakùà nà 
ndiçi ìtia ra iníí nùú ndóo yó.

sáma tàchí

Kùàçá nùú kavaá na tàchí na nìxa káçàn 
mií tùçun ñà káçvi na.

Té káçvi na sáma tàchí tùçun na nìxa 
kùàçàn mií ñà káçvi na nùú tutu tótò.

sándaçà

Ndasavií na á sana nìtìví tùçun tìaa na 
nùú tutu.

Kùàçá ndi sándaçà ndì tutu tùçun yuçú 
ñà tìaa ñá nána Tácha.

sáxinu
Tiaa yó ndiakua á tùçun ñà xámánì ra 
xìnu iin tùçun vií kàçàn ñà.

Chìndieé táçan yù xíçin ñá síçì yù sáxinu 
ñá chiñu tíáa nuú tutu tótò.

T

tiçvi ikùn tùçun

Kùàçá tùçun vàxi ini iin tutu.

Manuel kú ra kaçvi tiçvi ikùn tùçun ñà 
sándaku ini nà ndátúçun na xàçá tìùún 
ñuu Samiyé.

tiaa Kaçyu na nùú tutu tùçun ñà xáni xìní na.
 
Rà Luis chíndieé ra táta Juan tiaa ra iin 
chuun kùçùn veçe kàa xíta.

tiasòço ní 

Tùçun tòçó ñà tíáa na nùú xíìnu sava 
tutu xiçna kà tunì kìví rà tíçví ña.

Rà mpáa yù Herminio nìtíáa ra tùçun 
tiasòço ní nùú tutu ndúkú ñà xàvaça ra.

tiakù

Tùçun ñà káçàn ndiçi nùú nìxa síín íyo 
ñàça á tìkòtò.

Kaçvi ún tùçun ñà nìkàçyù tiakù kúáçà 
nùú tutu xàçá ñuçú.

tùçun índìàyú

Tùçun ndíóxì káçàn nà ndìà nùú ndíçi 
tíáa na iin tutu ndíáa yuçú á inka tutu, 
xiçna kà vàxi ña ra saá tiaa na kìví na ra 
tunì kìví na. 

Sìín kuití xámánì tiaa na ñà tuçun 
índìàyú nùú tutu tùçun yuçú kùçùn 
ndaçá ñani yù.

tutu kùàçàn veçe 
kàa xíta

Tùçun ñà káçvi na ini veçe kàaxíta  
ñà ndátúçun iin ñà íyo na xíçin nà  
ndée xíka.

Rà Lálo tíçví ra tutu kùàçàn veçe kàa 
xíta ñà kaçvi na ra sáyaça na ñà kúnì rà 
ndatúçun ra.

tùçun nánì

Kùàçá tùçun tìaa na ñà íyo ikùn ra kúnì 
ñà ndatúçun ña iin chiñu.

Rà sáñaçà kàçvi ra tùçun nánì nùú ndi 
kuni ra nduvi ní ñà vàxi ña nùñú tutu 
tótò káçvi nà náçnu.

tùçun ndátúçun

Sìí ndátúçun na á tíáa na xàçá iin ñà 
kùu ra xà nìyàça.

Rà táta Javier kú iin rà tíákù ini nìkàçàn 
rà iin tùçun ndátúçun xíçin ndi xàçá ñà 
sìí ndòço ra té ítìà ra.

tùçun nùú tutu  

Tiçvi xìní nìkàçyù nùú tutu ra íyo ikùn ñà 
ra táxi ña chiñu kundàni nà.

Chindieé yù yóçò kaçvi kún tùçun nùú 
tutu ñà káçàn xàçá ñà xíniñúçu ní 
ndatiçví yó ñuu yó.

mixtecoGRO_mib3-vocabulario-4a.indd   24 12/7/10   10:27 AM



25

tùçun xìní tutu

Tùçun káçàn káçnu ñà tíáa na nùú kíxáá 
iin tùçun nùú tutu.

Kùàçá ichí kaçvi ún tùçun xìní tutu ñà 
kundàniún ñà kúnì kachi ñà.

tunì chíñu

Kàa loço ñà níçi sava nà chíñu ra xíçin 
ñà yóço ndíá yáçvi tutu xávaça na.

Ndukú nùú rà chíñu ná chíkaà rà tunì 
chíñu nùú tutu ndúkú ñà tiçví yó ndaçá 
rà chíñu káçnu.

tunì kìví

Ñà káçàn xàçà iin nà yuvií ra káçyu na 
ñà xíçin ndiakua á tunì nùú ndíçi iin 
tutu.

Kotoçni tutu ndákiçin na chiñu á 
kùàçàn tunì kìví rà ndíso chíñu xíçin ñà 
nduyúú ini veçe na.

tunì ndaçá

Nùú káçyù ra káni na nduku káçnu 
ndaçá na nùú tutu.

Ñà sákuaça yó kaçvi yó ra tiaa yó 
xíniñúçu ní ñà chi saá ndakoo yó ñà 
chíkaà yó tunì ndaçá nùú tutu chíñu.

mixtecoGRO_mib3-vocabulario-4a.indd   25 12/7/10   10:27 AM



26

tùsàá

Kùàçá kítáçan ndaçá chíñu itún xíniñúçu 
ná nána ísávì ñà kúnu na tìkòtò.

Tún xàá kú tùsàá ñá nána Chéncha ra 
xíniñúçu nú kunu ñá tìkòtò ísávì.

tutia káyà

Ñà kúvií xíçi nà ñuu ísávì xíçin nùní 
tùún xíyà.

Kúéé ní kaçvi kún tutu táxi ichí ñà 
kuvaça tutia káyà vàxi yóço.

tutu ñà ndákiçin 
na chiñu

Tutu nùú vàxi kìví nà kundiso chiñu xíçin 
iin tiçvi nà yuvií.

Té xákin nà nà kundiso chiñu xíniñúçu 
kuvaça iin tutu ñà ndákiçin na chiñu nùú 
vàxi kìví ndiçi nà sachúun.

tutu ndúkú

Tutu nùú káçàn nà xíçin nà chíñu xàçà 
ñà xíniñúçu veçe káçvi na á ñuu.

Iin tiçvi ná nána tàxi ná iin tutu ndúkú 
ndaçá rà chíñu káçnu ñà ná chindieé 
ra nà xíçin iin kárro ñà kùçùn nà xìkó na 
xìkùn Tìndiaçyù.

tutu níçi kìví na

Tutu nùú tíáa na kìví iin tiçvi nà yuvií nà 
koo iin nùú ndákayà nà á xáçàn nà.

Nà sáñaçà tìaa na iin tutu níçi kìví na 
nána íyo sèçe válí nà kuvi kùçùn veçe 
sákuaça.

tutu sándachí 
tùçun

Tutu ñà xíniñúçu na ñà ndatúçun na 
xàçá sava ñàça kíyaçvi á ndíá chiñu táxi 
na ndaçá ndiçi nà ñuu.

Yachin vechíñu xíka iin táta xáxaá ra 
tutu sándachí tùçun ndátúçun ña xàçá 
iin táta sándaçà ikí kùñu. 

tutu táçnù ùnì

Tutu ñà ndátaçnù ùnì xíña ra ndátúçun ña 
chuun ñà xíniñúçu ní nùú nà yuvií ñuu.

Ñá chíndieé táçan xíçin nà xátátán 
tàxi ñá iin tutu táçnù ùnì ñà káçàn 
xàçá kùèçè ndiyáá ndaçá nà nána nà 
ndàkaya.

tutu táxi ichí ñà 
kuvaça nà kuxi yó

Tutu nùú tíáa na nìxa koo ra kuvaça iin 
ñà kuxi na á koço na ñà íyo ñuu nà.

Ñá xìtán yù tàxi ñá tutu táxi ichí ñà 
kuvaça ñà kuxi yó á ñà kuvaça tutia 
káyà ndaçá yù.

tutu tùçun yuçú

Tutu ñà xíniñúçu na ñà tiaa na kàçàn 
ndíóxì nà á ndatúçun vatíá na xíçin 
táçan na á mívo nà íyo xíka.

Rà táta Antolín xà xínì rà tiaa ra kuni 
tìçví ra iin tutu tùçun yuçú kùàçàn ndaçá 
sèçe ra rà íyo ñuu Sìndìàçà. 

tutu váçndíá 
ndátúçun

Tutu ndíkà ñà kánindiaa nà ndìka namà 
veçe ra ndátúçun ña xàçá iin chiñu á ñà 
kiyaçvi iin ñuu.

Tutu váçndíá ndátúçun núndiaa ndìka 
veçe chíñu kùàçá ní ñà káçàn ñà xàçá ñà 
ná sàyákùà yó ìtia íyo ñuu yó.

tutu xàçá ñuçú

Tutu ñà táxi nà ndíso káçnu xíçin ñuçú ra 
káçàn ñà yo kú xìtoçò iin ñuçú.

Kuni ndàtaxi na tutu xàçà ñuçú ndaçá 
mpái Luis ra kòó xùçún níkiçin na ñà 
xàvaça na ñà.

tutu xùçún tátu

Tutu nùú tíáa na nìxa xùçún kú ña ra yo 
kú na ndúkú ñà.

Vií ní kaçvi kún tutu xùçún tátu ra saá 
kaçyu kún tunì kìví kún nùú ña.

V

veçe chíñu káçnu

Iin veçe káçnu nùú íyo rà chíñu sánani 
rà ndiçi chuun ñà ndákayà ndaçá ra.

Ndomíngo kíxi nà táta ndíso chíñu veçe 
chíñu káçnu ndátaxi na tutu xàçá ñà 
xámánì ñuu nà.

veçe chíñu loço

Nùú kúnduvi sava tùndòçó á chiñu ñà 
íyo nùú nà ñuu.

Tàxi na ndìàyú ndaçá ndi ndachivàça 
ndi ndiçi tutu tótò ini veçe chíñu loço ñà 
koto ndaxi ña xíçin sàví.

veçe káçvi nuú na

Nùú kùàçàn nà vàlí kaçvi na ra tiaa na 
ra tavaá na kuénta.

Sèçe yù rà kùàçàn veçe káçvi nuú na 
chíndieé táçan yù xíçin ra ñà xávaça ra 
chuun ñà ndákoo na ndaçá ra.

veçe káçvi ùvì nà

Nùú xáçàn nà kúáchi sákuaça na té xà 
sàndíçi na kàçvi nuú na.

Veçe káçvi ùvì nà kùàchí xà náçnu ra 
sákuaça na ñà vàça kìçvi na inka veçe 
nùú kundíchi kà nà.

veçe kàa xíta

Nùú sáyaça na yaa á chiñu tíçví na 
kùàçàn ra xínisòço na ini kàa xíta.
 
Rà táta Lucio ndúkú ra ñà màní nùú iin 
rà loço ná kùndiaka ra iin chiñu veçe kàa 
xíta “ndusù kúñúçu”.

veçe kútátán na

Nùú xáçàn nà yuvií ndieé ndóço ñà 
kotondosoó ñaçá rà xátátán.
	
Ná ndukú yó iin rà xátátán koo ra ñuu 
yó chi nina ndási veçe kútátán yó.

veçe ndátaxina 
tutu tùçun yuçú

Nùú xáçàn ndiaka na tutu tùçun yuçú ñà 
kùçùn ñà ndaçá nà táçan na á mívo nà 
íyo xíka.

Tìndiaçyù íyo iin veçe ndátaxina tutu 
tùçun yuçú nùú kuvi tiçví yó tutu nùú nà 
veçe yó nà íyo Ñuu Kòçyó.

X

xìní

Kàçàn yó ñà xíka ini yó ñà vàça kunduvi 
iin chiñu á kuvaça iin tutu.

Nà xìkùàçá ñuu xáni xìní na ndukú na 
iin veçe káçvi ùvì nà ñà vàça kaçvi nà 
kúáchi xíniñúçu ña nùú.

Y

yáti ndíkí

Tìkòto á ndìàkà ñà ndási yéçe ñà tàxí 
kìçvi ndikama á ndiyáá tuvi rí kùñu nà 
veçe na á sayakùà rí ñà kuxi na.

Rà táta Kenaro ndási rà xíçin yáti ndíkí 
yéçe válí ra kòó kà ndikama kíìçvi xákini 
veçe ra.

yavì xín chiñu 
tíátíá na

Yavì kúáça chiñu nùú kuçun ñà kini.

Ná kaan yó iin yavì xín chiñu tíátíá na 
ñà kán vàça kùçún kà yó sayakùà yó ikú 
á ìtia xíçin sìçví.

yuchí xàçan

Ñà xávaça nà sàçán taxi ña ndieé ñuçú 
ra vií kuaçnu ñà chíçi na.

Xíniñúçu kondiaa ún ñuçú koto chìkáàún 
yuchí xàçan ni rá xáçmi ìkù chi kìí vàxi 
nùú nìnù tavaá ña kùèçè xíçin kún.

